
ABSTRAK 

WARISAN PERAHU TRAOISIONAL KEPAOA KOMUNm PESISIR PANTAI 01 
KUNAK 

v 

Negeri Sabah memang terkenal dengan sumber laut dan kegiatan maritimnya kerana 
dikelilingi oleh Laut China Selatan, Laut Sulu dan Laut Sulawesi. Kegiatan maritim ini 
telah mendorong kepada penghijrahan penduduk lain disekitar Sabah seperti Rlipina 
dan Indonesia untuk berhijrah ke kawasan pesisir pantai termasuklah sebuah daerah 
iaitu Kunak, Kunak merupakan sebuah daerah di Pantai Tlmur Sabah dan kini diduduki 
oleh majoriti kaum Bajau, Bugis dan Suluk akibat proses penghijrahan ini. Ketiga-tiga 
kaum ini sememangnya dikenali sebagai pelaut yang handal, akibat kegiatan ekonomi 
mereka yang bercorak perikanan dan hid up dipesisir pantai telah menyebabkan komuniti 
ini terkenal sebagai pembuat dan pengguna perahu tradisional. Namun pembuatan 
perahu tradisional semakin berkurangan dikalangan komuniti pesisir pantai Kunak. Oleh 
itu penulisan ini bertujuan untuk mengkaji latar belakang Kunak sebagai daerah yang 
mewarisi penggunaan perahu, jenis-jenis perahu tradisional yang wujud di Kunak, 
proses menghasilkan perahu tradisional dan cabaran perahu tradisional pada hari ini. 
Penulisan ini dilakukan atas kesedaran bahawa penggunaan perahu tradisional semakin 
berkurangan dikalangan generasi masa kini. Adalah menjadi harapan agar kajian ini 
akan menjadi perintis kepada para pengkaji lain untuk mendalami kajian berhubung 
perahu tradisional. 

ABSTRACT 

Traditional Heritage of Navel to the Coastal Shore in Kunak 

Sabah is known for its sea source and maritime activity because Sabah itself 
surrounding by South China Sea, Sulu Sea and Sulawesi Sea. This maritime activity drive 
other immigrant from nearby Sabah like Rliphina and Indonesia to emigrate to the 
coastal shore including one of the District that's call Kunak, Kunak is a District in the 
East Coast Sabah that now being occupied by majority the 8ajau, 8ugis and Suluk 
consequent the emigrate process. This three racial group is known as the chivalrous 
seaman, because their economic activity that focus on fishery and live in the coastal 
shore that makes this community famous as a traditional navel maker and user. So long 
as, the manufacturing of the traditional navel is now deducting among this community. 
They for, this writing is aim to finding the background of Kunak as the District that still 
legacy as the navel user, type of the traditional navel that still exist in Kunak, process in 
manufacture navel and the challenge for the traditional navel now. This writing is done 
because awareness that the use of the traditional navel is become more less by the new 
generation. It is to be hope that this research can be the pioneer to the researchers to 
profound research that link to the traditional navel. 

BABI 

PENDAHULUAN 

1.1 Pengenalan 

Sabah (rujuk peta 1.1) dalam konteks sejarah lebih dikenali sebagai Borneo 

Utara (North Borneo) dan juga telah mendapat nama lain iaitu Land Be/ow The 

Wind merupakan sebuah negeri ditepi pantai dan kava dengan sumber lautnya.1 

Perairan Sabah dikelilingi Laut China Selatan di bahagian pantai barat, Laut Sulu 

di bahagian utara dan pantai timur, serta Laut Sulawesi di bahagian Tenggara. 

Sabah yang mempunyai keluasan kawasan perairan kira-kira 200,000 batu 

nautika daripada 76,082 kilometer persegi jumlah keluasan negeri Sabah. 

Perairan Sabah yang kava dengan sumber marin akibat bentuk topografi pantai 

negeri Sabah yang berteluk dan terlindung daripada tiupan angin kencang dan 

sesuai dijadikan mana-mana pelabuhan untuk perikanan. Antara lain ciri-ciri 

fizikal lain ialah pantai dan lautnya yang mempunyai ratusan timbunan batu 

karang, berpasir, dan berlumpur juga begitu sesuai untuk pembiakan Ikan yang 

mempunyai nilai komersil bagi pasaran dalam negeri dan luar negeri. Hal ini 

menyebabkan perairan Sabah amat terkenal sebagai sebuah negeri perikanan 

kerana mempunyai banyak teluk antaranya adalah Teluk Labuk, Teluk Lahad 

Datu, Teluk Sibuko, Teluk Sekong, Teluk Kimanis, Teluk Gaya, dan Teluk 

Marudu.2 

Komuniti atau masyarakat pesisir pantai pula merupakan suatu kelompok 

manusia yang sangat unik berdasarkan aspek-aspek kehidupannya seperti 

kebudayaan dan sebagainya khususnya dalam aspek kehidupan mereka yang 

hidup di kawasan pesisir pantai. Merujuk kepada satu unit sosial seperti suku 

kaum, sebuah perkampungan, sebuah negeri mahupun sebuah bangsa. Komuniti 

bermaksud sistem organisasi dalam kumpulan manusia dimana ianya 

menggambarkan tentang mereka dan boleh di analisis sebagai unit terasing, oleh 

itu komuniti terangkum dalamnya individu dan kelompok manusia yang 

berinteraksi antara satu sama lain, berkongsi kebudayaan yang sama di dalam 

satu kawasan tertentu dan berasa bersatu di dalam kumpulan dan melihat diri 

mereka berlalnan daripada orang atau kumpulan manusia yang lain. Oleh itu 

dalam konteks penyelidikan ini masyarakat ataupun komuniti pesisir pantai di 

Kunak telah menjadi tumpuan khusus disebabkan budaya mereka dalam 

menggunakan perahu dan pembudayaan perahu oleh komuniti tersebut yang 

semestinya menggunakan perahu sebagai pengangkutan utama mereka. Antara 

suku kaum yang masih menggunakan perahu hingga kini di Kunak adalah kaum 

Bajau, Suluk dan Bugis. 

Pada akhir abad ke18 hingga abad ke19 iaitu semasa zaman Kesultanan 

Sulu lagi kegiatan perdagangan telah berkembang di Sabah, disebabkan perkara 

ini telah mendorong penghijrahan suku kaum seperti Bajau dan Suluk di Sabah. 

Kedatangan mereka di Sabah adalah untuk membuka tempat-tempat baru yang 

dapat membekalkan barangan keperluan penting dalam kegiatan perdagangan di 

Sulu seperti trepang, mutiara dan gamat. Didapati semakin kaum Bajau dan 

Suluk yang menduduki kawasan pantai barat dan timur sabah termasuklah 

kawasan Teluk Darvel iaitu teluk yang berhampiran dengan Kunak.3 Aktiviti 

penghijrahan dan kegiatan perdagangan semasa Kesultanan Sulu ini telah 

menunjukkan kepentingan perahu kepada komuniti pesislr pantai apabila perahu 

digunakan sebagai pengangkutan utama untuk bergerak. 

Namun semasa pentadbiran British North Bomeo Chartered Company 

(BNBCC) pula, keadaan amat berbeza dengan polisi pentadbiran semasa 

Kesultanan Sulu yang menunjukkan bahawa pihak pemerintah lebih berkuasa. 

Dibawah BNBCC pula telah menunjukkan kepentingan hamba sebagal sumber 

tenaga kerja dalam perikanan telah digantikan dengan buruh upah. Antara lain 

semasa BNBCC lagi adalah para pelabur dibenarkan membawa buruh masing-

rna sing seperti dari China, India, Indonesia dan Jepun ke negeri Sabah berikutan 

masalah kekurangan buruh.4 Semasa BNBCC pemodal Jepun telah membawa 

masuk bot-bot perikanan yang dilengkapi dengan teknologi moden bagi 

menambah bilangan pengangkutan air sepertl perahu yang amat diperlukan 

pada masa tersebut oleh nelayan tempatan. 

Semasa pentadbiran Jepun pula negeri Sabah telah dibahagikan kepada 

dua bahagian pentadbiran iaitu di pantai barat dikenali sebagai Seikai Shiu 

manakala di pantai timur pula Tokai Shiu. Sepanjang pentadbiran Jepun, Sabah 

ataupun Borneo ketika itu berada dalam keadaan kemiskinan dan kemunduran 

akibat dasar bumi hangus yang dilakukan oleh pihak British sebelum 

meninggalkan Borneo. Namun kegiatan maritim khususnya dalam aktiviti 

perikanan menjadi salah satu aspek penting apabila pendaratan ikan segar 

dibangunkan untuk memenuhi keperluan politik, ekonomi dan sosial sepanjang 

meletusnya perang dunia kedua.s Perkara ini juga sekaligus menyebabkan 

pengangkutan air seperti perahu amat diperlukan dikalangan nelayan pesisir 

pantai. 

Selepas Perang Dunia Kedua Sabah telah diperintah semula dibawah 

Kerajaan British, pelbagai langkah telah dilakukan oleh Kerajaan British untuk 

membangunkan semula Sabah selepas perang. Dalam aspek maritim, "Undang

undang Perahu dan Perikanan Penggal 16" telah dilaksanakan, kerajaan British 

telah menggariskan beberapa peraturan yang berkaitan dengan soal-soal bagi 

urusan pelesenan perahu, bot dan perkakas menagkap ikan di Sabah. Perahu 

telah ditakrifkan sebagai semua jenis perahu yang mempunyai layar atau dayung 

dan kapal-kapal kecil lain yang tidak didaftarkan dibawah Undang-undang 

Perkapalan. Selain itu kapal atau perahu lain selain milik nelayan tempatan tidak 

dibenarkan untuk menangkap ikan di perairan Sabah kecuali telah mendapat 

kebenaran daripada pihak Harbour Master.6 Keaaan ini adalah bagi melindungi 

hak nelayan tempatan. 

Oi bawah pentadbiran Kerajaan Negeri Sabah pula, kegiatan maritim dan 

perikanan telah dibangunkan setanding dengan sektor lain di Sabah. Taraf 

sosioekonomi para nelayan dan komuniti pesisir pantai telah dipertingkatkan, 

kerajaan telah menubuhkan badan-badan rasmi kerajaan termasuklah Koperasi 

Kemajuan Ikan dan Nelayan Sabah (KO-NELAYAN) dan Sabah Fish Marketing 

(SAFMA) untuk membangunkan industri perikanan yang meliputi semua daerah 

termasuklah Kunak.7 

Perahu merupakan sejenis pengangkutan air yang biasanya lebih kecil 

daripada kapal, sesetengah perahu boleh diangkut di atas kapal atau darat 

menggunakan lori panjang, antara lain pengertian perahu adalah sejenis lancang 

air yang boleh dibawa oleh kapal. Perahu juga menggunakan sistem sokongan 

seperti dayung, kipas, galah, layar dan pam air selain menggunakan struktur 

pengapungan. Perahu merupakan suatu keperluan bagi komuniti pesisir pantai di 

Kunak khususnya di kalangan para nelayan, kerana budaya8 berperahu telah 

sinonim bagi setiap komuniti pesisir pantai. 

Kunak pula merupakan sebuah daerah yang kedl di Pantai limur Sabah, 

namun kegiatan ekonomi yang di jalankan oleh penduduk daerah ini mencukupi 

untuk keperluan mereka malahan untuk pemasaran di luar Kunak. Salah satu 

aktiviti ekonomi yang penting di Kunak adalah kegiatan perikanan, kegiatan 

perikanan ini turut mengalami perkembangan dari segi peralatan dan teknologi 

sejajar dengan permintaan terhadap ikan dan juga perkembangan zaman. 

Aktiviti menangkap ikan boleh dikatakan telah menjadi satu aktiviti 

tradisi bagi penduduk daerah Kunak yang kebanyakan menetap di pesisiran 

pantai. Mereka ini menjalankan kegiatan menangkap ikan untuk dijual di pasar 

bagi memenuhi kehidupan harian. Kawasan perairan negeri Sabah iaitu zon 

pesisir pantai dan laut dalam mempunyai kira-kira 252,000 tan metrik sumber 

marin yang mempunyai nilai komersil di pasaran domestik dan antarabangsa. 

Pelbagai spesies telah dikenal pasti sebagai sumber utama iaitu spesies ikan 

pelagik (small pelagic), udang, udang kara, ketam, udang batu (crustaceans), 

ikan demersal (demersal fish), ikan batu (coral fish), ikan tuna dan lain-lain 

hidupan laut. Kunak telah menjadi salah satu kawasan utama penangkapan ikan 

di zon pantai Timur selain Beluran, Sandakan, Lahad Datu, Semporna dan 

Tawau.9 Perkembangan dalam kegiatan ekonomi khususnya aktiviti perikanan 

adalah kerana pertumbuhan penduduk yang berlaku di daerah Kunak. 

Walaupun permintaan terhadap ikan semakin meningkat di dalam dan 

luar Kunak seiring dengan perkembangan teknologi, namun tidak dinafikan 

masih ramai di kalangan nelayan pesisir pantai Kunak yang masih menggunakan 

perahu tradisional untuk menangkap ikan selain untuk tujuan lain. Penggunaan 

perahu adalah diwarisi turun temurun dari zaman nenek moyang mereka lagi 

sebagai pengangkutan utama untuk turun ke laut. 

Sehingga kini pembuatan perahu tradisional masih diteruskan sebagai 

warisan budaya komuniti nelayan pesisir pantai di Kunak, walaupun perahu 

dilihat sebagai teknologi yang mundur dan kebelakang, namun bagi komuniti 

pesisir pantai di Kunak, perahu masih dianggap sebagai keperluan penting untuk 

mereka meneruskan kehidupan mereka sebagai nelayan. 

Tradisi pembuatan perahu dikalangan masyarakat setempat masih lagi di 

amalkan khususnya kepada komuniti pesisir pantai di Kunak dan tradisi ini telah 

dikesan sejak zaman nenek moyang mereka lagi. Walaupun pembuatan perahu 

hanya untuk kegunaan peribadi dan keluarga (kecil-kecilan) serta ada segelintir 

dikalangan komuniti pesisir pantai yang menggunakan perahu sebagai hobi 

sahaja, namun ternyata pembuatan perahu masih lagi diteruskan hingga kini 

sebagai warisan tradisi sebagai nelayan. 

1.2 Permasalahan Kajian 

Untuk menghasilkan kajian ini, beberapa permasalahan telah diketengahkan 

berdasarkan signifikan, dalam konteks penyelidikan ini penyelidik telah terpanggil 

untuk melakukan kajian berkenaan perahu tradisional kerana budaya dan 

warisan perahu tradisional mula lenyap akibat perubahan dalam pembuatan 

perahu. Penggunaan perahu dikalangan masyarakat Kunak juga mula 

berkurangan, penyelidik ingin menghasilkan sebuah penyelidikan yang boleh 

memberi kesedaran kepada komuniti pesisir pantai di Kunak khasnya agar 

penggunaan perahu tidak hilang ditelan zaman. Selain itu penyelidik turut 

mengutarakan sejauh manakah perahu tradisional di warisi oleh komuniti pesisir 

pantai di Kunak kini, adakah pembuatan perahu ini masih lagi diteruskan di 

Kunak dan apakah kepentingan perahu tersebut bagi komuniti pesisir pantai di 

Kunak. 

Selain itu, kajian dari turut mengkaji latar belakang daerah Kunak, kajian 

ini juga menyatakan jenis-jenis perahu yang biasa digunakan di Kunak, reka 

bentuk perahu, pembuatan perahu dan juga pembudayaan perahu oleh 

komuniti pesisir pantai di Kunak. 

1.3 Tujuan Kajian 

Tujuan utama kajian ini dijalankan adalah untuk mengkaji perahu-perahu tradisi 

yang terdapat di Kunak dengan memberi fokus kepada kegunaan, bentuk dan 

kesenian dalam perahu tersebut. Kajian memberi tumpuan kepada perahu yang 

digunakan oleh komuniti pesisir pantai di Kunak, penulisan kajian ini tidak 

memfokuskan kepada warisan perahu sahaja, tetapi juga mengkaji latar 

belakang daerah Kunak dan pembudayaan perahu oleh masyarakat Kunak 

khususnya komuniti nelayan. Kajian ini dijalankan kerana kurangnya perhatian 

terhadap penulisan yang terus memfokuskan kepada teknologi perikanan 

khususnya perahu. 

Bagi mencapai tujuan tersebut, beberapa objektif telah digariskan. 

Pertama adalah untuk mengkaji secara ringkas sejarah dan latar belakang 

daerah Kunak dan mengkhusus pula kepada kegiatan ekonomi lain yang terdapat 

di Kunak. Kedua adalah membincangkan tentang proses pembuatan sebuah 

perahu. Ketiga pula adalah mengkaji bagaimanakah penduduk Kunak (khusus 

kepada suku kaum tertentu) membudayakan perahu dalam membantu 

meneruskan warisan corak hidup mereka sebagai pelaut. 

1.4 Lokasi Kajian 

Lokasi kajian terletak di daerah Kunak, merupakan sebuah pekan di bahagian 

Timur Sabah. Penyelidik memilih Kunak sebagai lokasi kajian kerana Kunak 

merupakan salah satu daerah di Sabah yang mempunyai kaum majoriti seperti 

Bajau, Suluk dan Bugis dan merupakan suku kaum yang masih menggunakan 

perahu sehingga kini. Namun dalam menyiapkan kajian berkenaan perahu ini 

lokasi yang lebih spesifik telah dikenal pasti, tiga kawasan utama tersebut adalah 

Pengkalan Kunak, Kg Kunak Tiga dan Kg Pangi dan pulau-pulau yang 

berhampiran. 

1.5 Skop dan Batasan Kajian 

Skop bagi kajian ini dilakukan di Daerah Kunak dan hanya tertumpu kepada 

perahu-perahu tradisi yang terdapat di Kunak, kajian ini juga hanya tertumpu 

kepada penyelidikan terhadap perahu yang digunakan oleh penduduk pesisir 

pantai di Kunak. Fokus kajian ini akan membincangkan bagaimanakah sebuah 

perahu dibina dan kegunaanya kepada masyarakat setempat. Namun batasan 

kajian hanya tertumpu kepada perahu tradisional yang berasaskan kayu dan 

bukan kepada perahu moden yang menggunakan bahan lain seperti plastik. 

1.6 Kepentingan Kajian 

Kepentingan kajian ini adalah untuk memulihkan warisan perahu-perahu di 

Sabah dan Kunak khasnya dengan menjelaskan bagaimanakah sebuah perahu 

tradisional dihasilkan, apakah kepentingan perahu tradisoinal ini kepada 

penduduk Kunak khususnya para nelayan dan bagaimanakah penduduk Kunak 

mengekalkan penggunaan perahu tradisional sebagai warisan budaya mereka. 

Penulisan seperti kajian ini adalah sebagai asas untuk memahami dan 

menguraikan aspek penting yang menggerakkan ekonomi Kunak dalam industri 

perikanan iaitu peralatan (perahu) dan teknologinya, ianya penting untuk 

memahami perkara asas yang mencorakkan perjalanan industri perikanan itu 

sendiri. 

Kajian ini dijalankan kerana kurangnya perhatian terhadap penulisan 

yang terus memfokuskan tentang pengangkutan seperti perahu dan teknologi 

yang menyokong industri ini. Selain itu latihan ilmiah seperti ini dapat dijadikan 

sebagai bahan rujukan untuk masyarakat masa kini dan akan datang. Malahan 

kajian ini di harap akan memandu, menambah dan memperkembangkan 

pengetahuan terhadap para pengkaji akan datang yang ingin meluaskan lagi 

kajian seperti ini. 

1.7 Metodologi Kajian 

Pelbagai kaedah kajian yang akan digunakan dalam menyiapkan penulisan 

mengenai warisan perahu kepada komuniti pesisir pantai di Kunak ini. Namun 

dalam kajian ini lebih menggunakan pendekatan sejarah kontemporari dan 

sejarah sosial seperti kaedah temubual, pemerhatian serta kajian pustaka amat 

diperlukan. 

